
Sæl kæru bæjar- og sveitarstjórar 
  
Meðfylgjandi er uppfærð tillaga að kostnaðarskiptingu sveitarfélaga vegna reksturs Bjarmahlíðar.  
  
Eins og þið þekkið er þolendamiðstöðin háð framlögum frá ykkur og er rekstrinum afar þröngur stakkur sniðinn af hálfu ríkisins. Við erum 
að reyna að byggja undir reksturinn þannig að við getum verið með tvö stöðugildi í Bjarmahlíð enda er starfsemi með einu stöðugildi afar 
viðkvæm og má við litlu. Sveitarfélögin í umdæminu hafa gert vel síðustu árin og komið að rekstrinum sem hefur gjörbylt umhverfinu og nú 
lítur út fyrir að við náum að halda úti tveimur stöðugildum. Ykkur ber að þakka fyrir það. Allir vilja bjóða upp á þjónustuna áfram fyrir 
þolendur ofbeldis og það er lykilatriði.  
  
Fyrstu kostnaðarskiptingu sendi ég ykkur fyrir árið 2025 og svo lagði ég til nýja útgáfu vegna athugasemda fyrir árið 2026. Athugasemdir 
bárust um að það færi betur á því að miða meira við íbúafjölda í hverju sveitarfélagi en gert hafði verið. Ég afhendi ykkur því núna nýja tillögu 
að kostnaðarskiptingu sem byggir á því að grunnframlag sé 200.000.- kr. á öll sveitarfélögin og síðan sé greitt gjald sem byggir á íbúafjölda 
miðað við íbúafjölda á síðasta ársfjórðungi árið 2025.  
  
Hér að neðan sjáið þið töfluna, bæði með fyrri skiptingu og svo nýju tillögunni. Aftasti reiturinn er það sem lagt er til að sveitarfélögin greiði 
hvert um sig fyrir árið 2027. Enn er reiknað með að framlag vegna húsnæðis komi til frádráttar framlagi Akureyrarbæjar.  
Framlagið hækkar mest hjá Akureyrarbæ frá fyrri skiptingu og svo Norðurþingi og nokkuð í Fjallabyggð og Dalvíkurbyggð en það byggir á 
íbúafjölda sveitarfélaganna. Þá lækkar fjárhæðin hjá sumum sveitarfélögum.  
  
Ég lofaði að vera fyrr á ferðinni með tillöguna fyrir næsta ár en áður þannig að það trufli ekki fjárhagsvinnu ykkar í haust.  
Ég sendi ykkur hana því nú fyrir sumarið og óska eftir því að þið komið henni í farveg inn í áætlunarvinnu sveitarfélaganna.  

Bestu kveðjur til ykkar 
Kv. Páley  

